ԱՄՓՈՓԱԹԵՐԹ   

«ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՊԵՏԱԿԱՆ ՑՈՒՑԱԿՈՒՄ ՆՈՐԱՀԱՅՏ ՀՈՒՇԱՐՁԱՆ ԸՆԴԳՐԿԵԼՈՒ ԵՎ ՊԵՏԱԿԱՆ ՑՈՒՑԱԿԻՑ ՀՈՒՇԱՐՁԱՆ ՀԱՆԵԼՈՒ ՎԵՐԱԲԵՐՅԱԼ ՉԱՓՈՐՈՇԻՉՆԵՐ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	 1. ՀՀ ֆինանսների նախարարություն
	11-10-2023 թ.

	
	01/34.3/19924-2023 

	   «Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» ՀՀ կառավարության որոշման նախագիծը, հայտնում ենք, որ վերջինիս վերաբերյալ առարկություններ չունենք:
	 Ընդունվել է

  
 

	  2.  ՀՀ կադաստրի կոմիտե  
	09.10.2023 թ.

	
	ՍԹ/13847-2023

	    «Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
     Ըստ Նախագծի 3-րդ կետի 3-րդ ենթակետի՝ ՀՀ պատմության և մշակույթի անշարժ հուշարձանների պետական ցուցակում ընդգրկված հուշարձանը կարող է զրկվել այդ կարգավիճակից և հանվել ՀՀ պատմության և մշակույթի անշարժ հուշարձանների պետական ցուցակից ՀՀ կառավարության որոշմամբ, եթե հուշարձանը ՀՀ կառավարության որոշմամբ հանրապետության համար տնտեսական, սոցիալական և բացառիկ այլ նշանակություն ունեցող խնդիրների լուծման անհրաժեշտությունից ելնելով` ենթարկվել է հնագիտական ամբողջական և համակողմանի ուսումնասիրության (այս դրույթը բացառապես վերաբերում է հնագիտական հուշարձաններին):
   Նշված դրույթի տառացի մեկնաբանությունից ստացվում է, որ այն պահից ի վեր, երբ ՀՀ պատմության և մշակույթի անշարժ հուշարձանների պետական ցուցակում ընդգրկված հուշարձանը ենթարկվում է հնագիտական ամբողջական և համակողմանի ուսումնասիրության, անկախ այդ ուսումնասիրության արդյունքներից, այն կարող է զրկվել այդ կարգավիճակից և հանվել ՀՀ պատմության և մշակույթի անշարժ հուշարձանների պետական ցուցակից: Վերոգրյալի հաշվառմամբ առաջարկում ենք քննարկել վկայակոչված դրույթի հստակեցման հարցը՝ իրավական որոշակիության ապահովման նպատակով:
   Միաժամանակ, առաջարկում ենք «պատմամշակութային հուշարձաններ» թեմատիկ խմբի տարածական տվյալների բնութագրում և էլեկտրոնային միասնական տվյալների բազային կառուցվածքում ներառել սահմանված չափորոշիչներին համապատասխան դրույթներ՝ հետագայում տվյալ շերտերը ազգային գեոպորտալին ինտեգրելու հնարավորություն ստեղծելու նպատակով: 
   Հավելենք, որ թիվ ՍԹ/13451-2023 գրությամբ ՀՀ կրթության, գիտության, մշակույթի և սպորտի նախարարությանը հայտնել ենք ինքնաշխատ եղանակով օտարման գործարքների վերաբերյալ տեղեկատվության փոխանցման նպատակով էլեկտրոնային համակարգի ներդրման ապահովման և հուշարձանների նույնականացումն ապահովելու անհրաժեշտության վերաբերյալ, քանի որ միայն     ՀՀ կառավարության որոշումներով հաստատված հուշարձանների ցանկի հիման վրա հնարավոր չէ կատարել անշարժ գույքերի նույնականացում: Հաշվի առնելով նաև նորահայտ հուշարձանների նույնականացման անհրաժեշտությունը՝ դրանք գրանցման էլեկտրոնային մատյանում և կադաստրային քարտեզում արտացոլելու համար, առաջարկում ենք հուշարձանը պատմության և մշակույթի անշարժ հուշարձանների պետական ցուցակում ընդգրկվելուն զուգընթաց Կադաստրի կոմիտե ներկայացնել հուշարձան հանդիսացող շինությունների վերաբերյալ ամբողջական տեղեկություններ (հուշարձանի կոորդինատներ WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգով): 
	 Ընդունվել է

  

	 3. ՀՀ տարածքային կառավարման և ենթակառուցվածքների 
  նախարարություն 
	24-10-2023 թ.

	
	ԳՍ/14.1/32454-2023

	 ՀՀ տարածքային կառավարման և ենթակառուցվածքների նախարարությունը քննարկել  է «Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» Կառավարության որոշման նախագիծը և հայտնում է, որ նախարարության իրավասությունների շրջանակում առարկություններ և առաջարկություններ չունի:
	 Ընդունվել է
 







	 4. Քաղաքաշինության կոմիտե
	     30-10-2023 թ.

	
	 01/11.4/13274-2023

	«Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 1-ին ենթակետում նշված «չնախատեսված իրավիճակների պատճառով» բառերի պարզաբանումն առաջարկում ենք ներառել տեղեկանք-հիմնավորման մեջ, 2-րդ կետից հանել «զրկվել այդ կարգավիճակից» բառերը, քանի որ պետական հաշվառման վերցված պատմամշակութային օբյեկտը հուշարձանի կարգավիճակ է ստացել՝ ելնելով պատմական, գիտական, գեղարվեստական կամ մշակութային այլ արժեք ունեցող առանձնահատկությունից: Նույն կետում նշված «Հայաստանի Հանրապետության կառավարության որոշմամբ» բառերը փոխարինել «լիազորված մարմնին կից գործող փորձագիտական հանձնաժողովի եզրակացության հիման վրա` Հայաստանի Հանրապետության կառավարության սահմանած կարգով» բառերով՝ համաձայն «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի (այսուհետ՝ Օրենք) 14-րդ հոդվածի 1-ին կետով սահմանված դրույթների: Նախագծի 2-րդ կետի 2-րդ ենթակետում նշված «պատմաճարտարապետական ու գիտական» բառերը փոխարինել «իր պատմամշակութային և գիտական» բառերով՝ համաձայն Օրենքի 14-րդ հոդվածի 3-րդ կետով սահմանված դրույթների: 
	 













Ընդունվել է 
 




	 5. Արդարադատության նախարարություն
	15-11-2023 թ.

	
	/27.4/48552-2023

	    Ներկայացվում է «Պատմության և մշակույթի անշարժ հուշարձանների պետական ցուցակում  նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» Հայաստանի Հանրապետության կառավարության որոշման նախագծի վերաբերյալ
   «Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչներ հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
   1. Նախագծին կից նեկայացված հավելվածում անհրաժեշտ է պահպանել կետերի հերթական համարակալումը: 
   2. Նախագծի հավելվածից անհրաժեշտ է հանել 3-րդ կետը, համաձայն որի՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից:»՝ նկատի ունենալով որ Նախագծի 2-րդ կետով արդեն իսկ նախատեսվել է ուժի մեջ մտնելու դրույթ:
    Իրավական ակտերի փորձաքննության
   գործակալություն

	














  



  

 Ընդունվել է
  
 Ընդունվել է



	 6.  Հայաստանի Հանրապետության վարչապետի աշխատակազմի  սոցիալական հարցերի վարչություն  

	       24-11-2023 թ.

	
	 02/11.3/40543-2023

	    Մինչև 2023 թվականի դեկտեմբերի 1-ը քննարկել վարչապետի աշխատակազմի սոցիալական հարցերի և իրավաբանական վարչությունների եզրակացությունները և նախագծի լրամշակված տարբերակը սահմանված կարգով ներկայացնել վարչապետի աշխատակազմ։

ԵԶՐԱԿԱՑՈՒԹՅՈՒՆ
«ՊԱՏՄՈՒԹՅԱՆ և ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՊԵՏԱԿԱՆ ՑՈՒՑԱԿՈՒՄ ՆՈՐԱՀԱՅՏ ՀՈՒՇԱՐՁԱՆ ԸՆԴԳՐԿԵԼՈՒ ԵՎ ՊԵՏԱԿԱՆ ՑՈՒՑԱԿԻՑ ՀՈՒՇԱՐՁԱՆ ՀԱՆԵԼՈՒ ՎԵՐԱԲԵՐՅԱԼ ՉԱՓՈՐՈՇԻՉՆԵՐ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
   Նախագծի վերաբերյալ առաջարկում ենք քննարկել հետևյալ դիտարկումները։
1. Նախագծի հավելվածի 1-ին կետով նախատեսվում է, որ «Սույն հավելվածով հաստատվում են պատմության և մշակույթի անշարժ հուշարձանների պետական ցուցակում նոր օբյեկտ ընդգրկելու և պետական ցուցակներից հուշարձան հանելու չափորոշիչները:»։ Այդ կապակցությամբ անհրաժեշտ է ի նկատի ունենալ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի (այսուհետ՝ օրենք) 8-րդ հոդվածի 1-ին մասի «է1» կետը, համաձայն որի Կառավարությունը հաստատում է հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչները, ինչպես նաև 1.1-ին հոդվածի 1-ին մասի   2-րդ կետը, համաձայն որի  պատմամշակութային օբյեկտը  նոր հայտնաբերված և պետական հաշվառման վերցված օբյեկտ է, որը դեռևս չի ստացել նորահայտ հուշարձանի կարգավիճակ, հետևաբար առաջարկում ենք «օբյեկտ» բառը փոխարինել «հուշարձան» բառով։ Անհրաժեշտ է վերանայել նաև հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչները նախագծի «հավելվածով հաստատվելու» վերաբերյալ դրույթի առկայությունը։
2. Նախագծի հավելվածի 2-րդ կետում առաջարկում ենք հստակեցնել, թե ինչ սկզբունքով կամ հիմքով է ընտրվել հուշարձանների պետական ցուցակում պատմամշակութային արժեք ներկայացնող նոր հուշաձան ընդգրկելու համար դրա ստեղծման պահից առնվազն «30 տարվա» վաղեմություն ունենալու ժամկետը։


















































 
 










3. Նախագծի 2-րդ կետի 4-րդ ենթակետում առաջարկում ենք հստակեցնել, թե ինչ է ի նկատի առնվում «այլնի» տակ՝ իրավական որոշակիության սկզբունքը պահպանելու նկատառումից ելնելով։
4. Նախագծի հավելվածի 2-րդ կետի 8-րդ ենթակետում «տարբեր պատերազմական գործողությունների» բառերը առաջարկում ենք փոխարինել «պատերազմի» բառով, իսկ   «տարածաշրջանային ռազմական հակամարտությունների» բառերը՝ «զինված հակամարտությունների» կամ «զինված ընդհարումների» բառերով
«Զինված ընդհարման դեպքում մշակութային արժեքների պաշտպանության մասին» 1954 թ. Հաագայի Կոնվենցիայում կիրառվող հասկացություններին համապատասխան։
5. Նախագծի հավելվածի 3-րդ կետի 1-ին ենթակետում առաջարկում  ենք հստակեցնել, թե ինչ է ի նկատի առնվում «չնախատեսված իրավիճակների» հասկացության տակ։
	6. Նախագծի 3-րդ կետի 3-րդ ենթակետով նախատեսվում է, որ ՀՀ պատմության և մշակույթի անշարժ հուշարձանների պետական ցուցակում ընդգրկված հուշարձանը կարող է հանվել ՀՀ պատմության և մշակույթի անշարժ հուշարձանների պետական ցուցակից լիազորված մարմնին կից գործող փորձագիտական հանձնաժողովի եզրակացության հիման վրա` ՀՀ կառավարության սահմանած կարգով, եթե հուշարձանը. ՀՀ կառավարության որոշմամբ հանրապետության համար տնտեսական, սոցիալական և բացառիկ այլ նշանակություն ունեցող  խնդիրների լուծման անհրաժեշտությունից ելնելով` ենթարկվել է հնագիտական ամբողջական և համակողմանի ուսումնասիրության (այս դրույթը բացառապես վերաբերում է հնագիտական հուշարձաններին՝ դամբարան, դամբարանադաշտ), որի արդյունքում կորցրել է պատմական, հնագիտական և մշակութային արժեքը, մինչդեռ նախագծի 3-րդ կետի 2-րդ ենթակետով արդեն իսկ նախատեսված է ՀՀ պատմության և մշակույթի անշարժ հուշարձանների պետական ցուցակից հանելու այն պայմանը, համաձայն որի հուշարձանը կորցրել է իր պատմամշակութային ու գիտական արժեքը։ Միաժամանակ, օրենքի 14-րդ հոդվածի 3-րդ մասի համաձայն հուշարձանը պետական ցուցակից հանվում է միայն այն դեպքում, երբ այն այլևս գոյություն չունի կամ կորցրել է իր պատմամշակութային և գիտական արժեքը:
  
	 
  
 
 







  


 

 Ընդունվել է



 







 

 
 Ընդունվել է
 


 Ընդունվել է
Նախագծով սահմանված 30 տարվա վաղեմության ժամկետն ընտրվել է  որպես նորագույն ժամանակաշրջանի ավարտ, որով ավարտվել է խորհրդային ժամանակաշրջանը և սկսվել է պատմական զարգացման ժամանակակից  շրջանը: Նորագույն ժամանակաշրջանի վերջին հատվածում, որ վերաբերում է խորհրդային տարիների 70-80-ական թվականներին ստեղծված պատամշակութային արժեք ներկայացնող, նոր ուսումնասիրությամբ գնահատված և        արժևորված, ժամանակի քննությունն անցած նոր կառույցներին՝ նաև մոդեռնիզմի և մոնումենտալ արվեստի հուշարձաններին,   Հայաստանի Հանրապետության կառավարության որոշումներով արդեն իսկ ընդգրկված են  հաստատված պատմության և մշակույթի անշարժ հուշարձանների պետական ցուցակներում: Վաղեմության ավելի մեծ ժամկետ սահմանելու դեպքում (օրինակ՝ 40 կամ 50 տարի) կնշանակի ամբողջությամբ վերանայել հիշյալ պետական ցուցակները՝ դուրս թողնելով մեծարժեք և նշանակալի հուշարձաններ: Նկատի ունենալով   սահմանվող ժամկետի ընթացիկ բնույթը, վերջինս չի խոչընդոտի  պատմության և մշակույթի պետական ցուցակները պարբերաբար համալրելուն:
 
 Ընդունվել է 


Ընդունվել է
 






 Ընդունվել է


Ընդունվել է






















	  6. Հայաստանի Հանրապետության վարչապետի աշխատակազմի      իրավաբանական վարչություն  
	       24-11-2023 թ.

	
	   02/11.3/40543-2023

	ԵԶՐԱԿԱՑՈՒԹՅՈՒՆ
«Պատմության և մշակույթի անշարժ հուշարձանների պետական ցուցակում նորահայտ հուշարձան ընդգրկելու և պետական ցուցակից հուշարձան հանելու վերաբերյալ չափորոշիչները հաստատելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ
1․ Նախագծի նախաբանում ՀՀ վարչապետի 2023 թվականի հունիսի 28-ի թիվ 696-Ա որոշման նշումը հիմնավորված չէ, քանի որ վերջինս իրավական հիմք չի հանդիսանում սույն որոշման նախագծի ընդունման համար՝ հաշվի առնելով նախագծի նորմատիվ բնույթը։
2․ Նախագծի հավելվածի 3-րդ կետով սահմանվում է, որ ՀՀ պատմության և մշակույթի անշարժ հուշարձանների պետական ցուցակում ընդգրկված հուշարձանը կարող է հանվել Հայաստանի Հանրապետության պատմության և մշակույթի անշարժ հուշարձանների պետական ցուցակից լիազորված մարմնին կից գործող փորձագիտական հանձնաժողովի եզրակացության հիման վրա` Հայաստանի Հանրապետության կառավարության սահմանած կարգով։ Այս համատեքստում անհրաժեշտ է նկատի ունենալ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 14-րդ հոդվածի 1-ին մասի դրույթները, համաձայն որի՝ լիազորված մարմնին կից գործող փորձագիտական հանձնաժողովի եզրակացության հիման վրա կատարվում է ոչ միայն հուշարձանների ցուցակներից հանելը, այլ նաև  պետական ցուցակներում նորահայտ հուշարձան ընդգրկելը, ուստի հիմնավորված չէ նախագծով վերոգրյալ դրույթի ամրագրումը միայն ցուցակներից հանելու մասով։

	  6. Սոցիալական նախարարական կոմիտե
	       12-12-2023 թ.

	
	  

	Ստացել է դրական եզրակացություն պայմանով, որ որոշման նախագծի նախաբանից հանվի «Հայաստանի Հանրապետության վարչապետի 2023 թվականի հունիսի 28-ի N 696-Ա  որոշման հավելվածի 1-ին կետով» հղումը:

